საქართველოს ოკუპირებული ტერიტორიებიდან დევნილთა, შრომის,
ჯანმრთელობისა და სოციალური დაცვის სამინისტროს საჯარო სამართლის იურიდიულ პირებში რეორგანიზაციის პროცესის  კოორდინაციის მიზნით  შექმნილი სარეორგანიზაციო კომისიის  II ქვეკომისიის
სხდომის ოქმი №1
ქ. თბილისი                                                                                22 ოქტომბერი 2019 წ.


სხდომას ესწრებოდნენ: 

სპეციალიზებული ქვეკომისიის (შემდგომში - ქვეკომისიის) წევრები: 
1. გიორგი წოწკოლაური - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილე, II ქვეკომისიის თავმჯდომარე;
2. თამილა ბარკალაია - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილე, II ქვეკომისიის თავმჯდომარის მოადგილე;
3. კახამერ ძიმისტარიშვილი - სამინისტროს შიდა აუდიტის დეპარტამენტის უფროსი, ქვეკომისიის წევრი;
4. გიორგი ჭავჭავაძე - სამინისტროს ეკონომიკურ დეპარტამენტში შრომითი ხელშეკრულებით დასაქმებული პირი, ქვეკომისიის წევრი;
5. შორენა ოქროპირიძე - სამინისტროს იურიდიული დეპარტამენტის კანონშემოქმედებითი საქმიანობისა და სამართლებრივი უზრუნველყოფის  სამმართველოს უფროსი, ქვეკომისიის წევრი; 
6. თედო ისაკაძე - თბილისის მუნიციპალიტეტის საკრებულოს წევრი, ქვეკომისიის წევრი.

კომისიის სხდომის დღის წესრიგი:

1. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) სახელმწიფო კონტროლს დაქვემდებარებულ საჯარო სამართლის იურიდიული პირების - სოციალური მომსახურების სააგენტოსა და საარსებო წყაროებით უზრუნველყოფის სააგენტოს თანამშრომლებთან (შემდგომში - თანამშრომელი) გასაუბრების ფორმატის, თემატიკისა და გრაფიკის შემუშავება.
1. გასაუბრების ფორმატის, თემატიკისა და გრაფიკის შემუშავება:
მომხსენებელი – გიორგი წოწკოლაური
ქვეკომისიის თავმჯდომარემ მოახსენა, რომ „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ ზოგიერთი საჯარო სამართლის იურიდიულ პირებში რეორგანიზაციის პროცესის კოორდინაციის მიზნით გასატარებელ ღონისძიებათა შესახებ“  2019 წლის 16 ოქტომბრის N 01-306/ო ბრძანების (შემდგომში - ბრძანება) მე-2 მუხლის პირველი პუნქტით განსაზღვრული   ქვეკომისიების  ამოცანაა ,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ ზოგიერთ საჯარო სამართლის იურიდიულ პირში ფუნქციებისა და უფლებამოსილებების გადანაწილებასთან/განხორციელებასთან დაკავშირებით გასატარებელ ღონისძიებათა შესახებ‘‘ საქართველოს მთავრობის 2019 წლის 10 ოქტომბრის N487 დადგენილებისა და მიმდინარე რეორგანიზაციის ფარგლებში შესაბამის ადმინისტრაციულ ორგანოებში დასაქმებული საკადრო რესურსის  შესაბამის სსიპ-ში დანიშვნის/გადაყვანის თაობაზე შესაბამისი რეკომენდაციების გაცემა მათი ზოგადი კომპეტენციებისა და უნარების შესახებ. 
ამ მიზნით, ქვეკომისიის მიერ, დღის წესრიგის შესაბამისად,  დისკუსია გაიმართა სსიპ - სოციალური მომსახურების სააგენტოს თანამშრომლებთან გასაუბრების ფორმატის, თემატიკისა და გრაფიკის შემუშავების მიზნით, რა დროსაც, ქვეკომისიამ იმსჯელა გასაუბრების ფორმატთან დაკავშირებით და შეთანხმდა შემდეგზე:

გასაუბრება წარიმართოს დიალოგის რეჟიმში. ქვეკომისიის ერთ-ერთი წევრი გააცნობს კომისიის მიზნებს და ამოცანებს, მიმართავს თანამშრომელს - წარუდგინოს თავი და ისაუბროს მის ფუნქცია-მოვალეობებზე, სამუშაო პროცესში არსებულ სირთულეებზე, პრობელმებზე, მის ხედვაზე შრომის ეფექტურობის გაზრდასთან  და სამომავლო გეგმებთან დაკავშირებით. ქვეკომისიის წევრები უფლებამოსილნი იქნებიან დასვან შეკითხვები, თანამშრომლის შეფასების მიზნით. 
ქვეკომისიის წევრებმა იმსჯელეს და შეთანხმდნენ, შეფასდეს თანამშრომლის დაკავებული პოზიციის შესაბამისი ზოგადი კომპეტენციები. ქვეკომისია იხელმძღვანელებს  „პროფესიული საჯარო მოხელეების თანამდებობათა დასახელებებისა და იერარქიულ რანგებში განაწილების წესის, შესაბამისი იერარქიული რანგისთვის მიკუთვნებული მოხელეთა თანამდებობების იერარქიული ჩამონათვალის განსაზღვრის შესახებ“ საქართველოს მთავრობის 2017 წლის 26 აპრილის N215 დადგენილებით განსაზღვრული თანამდებობრივი პასუხისმგებლობებითა და ზოგადი კომპეტენციებით (დანართი 1).  მსჯელობის შედეგად, ქვეკომისია შეთანხმდა: თანამშრომლის ზოგადი კომპეტენციების შეფასებისას გამოყენებულ იქნეს ოთხდონიანი სისტემა: 1-არადამაკმაყოფილებელი; 2-დამაკმაყოფილებელი; 3-კარგი; 4 - ძალიან კარგი.
ქვეკომისიის თითოეული წევრი თანამშრომელს შეაფასებს დამოუკიდებლად და  მიანიჭებს  შესაბამის ქულას. კომისია იმსჯელებს თითოეული წევრის მიერ მინიჭებულ შეფასებაზე და  სამინისტროს ცენტრალურ აპარატში დასაქმებაზე რეკომენდაციას გაუწევს იმ პირებს, რომლებსაც არ ექნებათ რომელიმე კომისიის წევრისგან „1“ – „არადამაკმაყოფილებელი“ შეფასება, რაზეც გადაწყვეტილებას მიიღებს ღია კენჭისყრით და ხმათა უმრავლესობით. 
ამასთან, II ქვეკომისიის წევრებმა შესაძლებლად მიიჩნიეს, ესარგებლათ ბრძანების მე-2 მუხლის მე-7 პუნქტით და საჭიროების შემთხვევაში, ქვეკომისიის გადაწყვეტილებით, კანდიდატთან გასაუბრების ფორმად გამოყენებული იქნეს ელექტრონული კომუნიკაციის საშუალებები, რათ არ მოხდეს სსიპ - სოციალური მომსახურების სააგენტოს ტერიტორიული სამსახურების ჩვეული ფუნქციონირების შეფერხება, რასაც შესაძლებელია, მოჰყვეს სააგენტოს ბენეფიციართა უფლებების რეალიზაციის ხელისშეშლა.

ამასთან, ქვეკომისიის თავმჯდომარის მიერ, ქვეკომისიის სამუშაო ფორმატთან დაკავშირებით, აღინიშნა, რომ ბრძანების მე-2 მუხლის მე-8 პუნქტის შესაბამისად, ქვეკომისია უფლებამოსილია, თუ მას ესწრება ქვეკომისიის სამი წევრი მაინც. ქვეკომისიის შემადგენლობას ხელმძღვანელობს კომისიის თავმჯდომარე/ქვეკომიის თავმჯდომარის მოადგილე, ან კომისიის თავმჯდომარის მიერ, ზეპირი მითითებით, განსაზღვრული კომისიის ერთ - ერთი წევრი.

ბრძანების მე-3 მუხლის „გ“  პუნქტის თანახმად, ქვეკომისიის ორგანიზაციულ-ტექნიკური უზრუნველყოფა და სამდივნოს ფუნქციების შესრულება დაევალა სსიპ „სოციალური მომსახურების  სააგენტოს“, ხოლო სამდივნოსა და ქვეკომისიას შორის მუშაობის კოორდინაცია დაევალა ქვეკომისიის ერთ - ერთ წევრს, შორენა ოქროპირიძეს - სამინისტროს იურიდიული დეპარტამენტის კანონშემოქმედებითი საქმიანობისა და სამართლებრივი უზრუნველყოფის  სამმართველოს უფროსს, რომელთან კორდინაციითაც, დაევალოს სსიპ - სოციალური მომსახურების სააგენტოს შესაბამის სამსახურს შეიმუშაოს თანამშრომლებთან გასაუბრების გრაფიკი და უზრუნველყოს თანამშრომელთა ინფორმირება გასაუბრების გრაფიკთან დაკავშირებით.
 ქვეკომისიამ დაადგინა:
1. დამტკიცდეს გასაუბრების ფორმატი და თემატიკა დანართის შესაბამისად; 
2. დაევალოს სსიპ - სოციალური მომსახურების სააგენტოს უზრუნველყოს თანამშრომელთა გასაუბრების გრაფიკის შემუშავება, ქვეკომისიისთვის წარმოდგენა და თანამშორმელთა ინფორმირება გასაუბრების გრაფიკთან დაკავშირებით. 
	II ქვეკომისიის თავმჯდომარე

II ქვეკომისიის  თავმჯდომარის მოადგილე

